
Útdráttur 

Tilgangurinn með þessari rannsókn er að skoða hver staða knattspyrnu kvenna er í dag 

og hvort ekki sé kominn tími á stefnumótunarvinnu innan Knattspyrnusambands Íslands 

til að halda áfram og bæta þann frábæra árangur sem kvennalandsiðið okkar hefur náð.   

Rannsóknin er tilviksrannsókn sem byggir á eigindlegri rannsóknaraðferð og tekin voru 

fjögur opin viðtöl. Við úrvinnslu viðtalana er stuðst við SVÓT greiningu þar sem 

styrkleikar, veikleikar, ógnanir og tækifæri eru greind. Farið er yfir sögu knattspyrnu 

kvenna á Íslandi í stórum dráttum frá upphafi til dagsins í dag, skoðaðar tölur um 

iðkendafjölda og aukningu á síðustu árum. 

Allir viðmælendurnir hafa unnið fjölbreytt störf fyrir knattspyrnu kvenna, 

viðmælendurnir tjáðu sig um stöðu knattspyrnu kvenna í dag, kosti hennar og hvað megi 

betur fara.  

Helstu niðurstöður gefa til kynna að við séum í góðum málum í dag en ef við ætlum að 

vera áfram í fremstu röð þá þarf að fara í stefnumótunarvinnu og  vinna með yngri 

landsliðin og þá leikmenn sem lenda á milli landsliða U-19 og A-landsliðsins. Einnig 

kemur í ljós að viðhorf fólks til knattspyrnu kvenna og þeirra sem þjálfa konur eru frekar 

neikvæð, þó að undanfarin ár hafi þetta breyst til batnaðar þá eigum við ennþá langt í 

land að ná knattspyrnu karla. 

Inngangur  

 

Ritgerð þessi fjallar um knattspyrnu kvenna og stöðu hennar í dag á Íslandi og hvort 

það sé þörf á stefnumótun. Mikil breyting hefur orðið á knattspyrnu kvenna á Íslandi 

undafarin 45 ár og það er áhugavert að sjá hversu miklar framfarir hafa orðið á þessum 

stutta tíma, en betur má ef duga skal. Góður árangur kvennaliða Íslands hafa vakið 

áhuga rannsakandans á því hver staða kvenna í knattspyrnu er í dag og hvort við getum 

ekki náð enn betri árangri en nú þegar hefur náðst. Spurningin er bara sú hvernig ætlum 

við að komast þangað. Hvað þarf til þess að vera áfram með þeim bestu og dragast ekki 

afturúr. Rannsakandinn hefur mikinn áhuga á knattspyrnu kvenna og hefur starfað sem 

þjálfari og sjálfboðaliði frá árinu 1986 og sem iðkandi frá 1982 til ársins 1988 þegar hann 

þurfti að leggja skóna á hilluna, þannig að knattspyrnuiðkun kvenna er eiginlega hjartans 

mál.  

Í upphafi ritgerðarinnar er farið yfir sögu knattspyrnu kvenna til dagsins í dag, þar eru 

skriflegar heimild nýttar og síðan er farið í að greina hver staðan er í dag og þá er nýtt 

tilviksrannsókn sem byggir á eigindlegri rannsóknaraðferð þar sem tekin voru viðtöl við 

fjóra aðila. Þessi tilviksrannsókn byggist á eigindlegum rannsóknaraðferðum og gerir ráð 

fyrir því að það sé einstaklingurinn sem skynjar og túlkar raunveruleikann og því hentar 

þessi rannsóknaraðferað vel til að fá heildstæða mynda af knattspyrnu kvenna (Jón 

Gunnar Bernburg, 2005; Taylor og Bogdan, 1998).  

Ekki er hægt að alhæfa eftir eigindlega rannsókn en hún gefur ákveðnar vísbendingar 

um hvernig staðan er og veitir oft dýpri skilning á viðhorfi og sjónarhorni viðmælenda 

(Taylor og Bogdan, 1998).   

Það sem felst meðal annars í eigindlegri rannsókn er að tekin eru viðtöl við 

einstaklinga, vettvangsathuganir gerðar eða notast er við rýnihópa. Mælitækið verður 

rannsakandinn og það er mikilvægt að hann setji sig í spor þátttakenda og sjái heiminn 

með hans augum (Taylor og Bogdan 1998).  

Viðtölin verða síðan nýtt í greiningu og notuð verður SVÓT greining. SVÓT greining er 

einfalt tæki sem oft er beitt á skipulagsheildir til þess að kortleggja hverjir helstu 

styrkleikar og veikleikar eru. Í greiningunni er líka skoðað hvar tækifærin liggja og hvaða 

ógnanir steðja að (Gylfi Magnússon, 2003). 

Tilgangur greiningarinnar er að breyta veikleikum okkar og gera þá að styrkleikum og 

eins með ytri þættina þá reynum við að taka ógnanirnar og breyta þeim í tækifæri. Með 

þessu viljum við auka virði skipulagsheildarinnar (Friesner, 2007). Þessir fjórir þættir eru 

nýttir til þess að skoða hvaða forskot skipulagsheildin hefur gagnvart samkeppninni en 

veikleikarnir eru þeir sem aðrar skipulagsheildir hafa forskot á. En styrkleikarnir eru þá 

nýttir til að skapa samkeppnisforskot (What makes a good leader, 2009).  

 

Rannsóknarspurningarnar miða að því að finna út hvað við þurfum að gera til að vera 

áfram í fremstu röð í heiminum í knattspyrnu kvenna. Rannsóknaspurningarnar eru: 

 Hvernig má auka og bæta árangur í knattspyrnu kvenna á Íslandi?  

 Er komin þörf á stefnumótun fyrir knattspyrnu kvenna? 

 

 

 

 

 

 

 

 

 

 

 

  



 

9 

1  Saga knattspyrnu kvenna á Íslandi 

 

Knattspyrnuiðkun kvenna byrjaði árið 1914, þá stofnuðu konur á Ísafirði 

knattspyrnulið sem hét Fótboltafélagið Hvöt, þar sem einungis strákar gátu orðið félagar 

í Fótboltafélagi Ísafjarðar. Fenginn var leiðbeinandi sem hét Einar Odd Kristjánsson 

gullsmiður og flestar stúlkur í bænum voru í félaginu. Félagið starfaði í 2-3 ár og lék það 

leiki við svokölluð „púkafélög“ í bænum. En um svipað leiti eða um 1915 voru reykvískar 

stúlkur líka að iðka knattspyrnu undir handleiðslu Axels Andréssonar í Víkingi. Þær æfðu 

á Melavellinum og eftir 3-4 mánaða æfingar var búið að ákveða keppnisbúninga. En ekki 

voru allir sáttir um ágæti þess að konur væru að iðka knattspyrnu og spruttu upp 

allskonar sögur svo sem að konur fengju stórar lappir og gætu ekki eignast börn. Hvort 

þetta varð  þess valdandi að smátt og smátt helltust stúlkur úr lestinni og lagðist 

knattspyrnuiðkun kvenna af. Það  leið rúm hálf öld þar til konur fóru að stunda 

knattspyrnu aftur (Víðir Sigurðsson og Sigurður Á. Friðþjófsson, 1997). 

En undir lok sjöunda áratugarins fór að bera á áhuga kvenna á knattspyrnuiðkun. 

Einstaka stúlka spilaði og æfði með strákunum í yngri flokkunum en það náði ekki lengra 

en það. Knattspyrnuiðkun kvenna fór í raun af stað í gegnum handboltann og var fyrsti 

leikurinn háður sumarið 1968 og áttust þar við handboltakonur úr Fram og KR. Þess má 

geta að umgjörðin í kringum þennan leik var góð og spilað var á grasinu hjá KR og liðin 

voru í búningum (Víðir Sigurðsson og Sigurður Á. Friðþjófsson, 1997). 

En það var 20. júlí 1970 sem fyrsti alvöru knattspyrnuleikurinn hjá konum var háður 

þegar Keflavík og Reykjavík kepptu á undan karlalandsleik Íslands og Noregs á 

Laugardalsvelli. Leikurinn hjá  konunum fór þannig að Reykjavík sigraði 1-0 og 

knattspyrna kvenna þótti lofa góðu. Sigrún Ingólfsdóttir dæmdi leikinn en hún var fyrst 

kvenna til að verða sér útum dómararéttindi (Víðir Sigurðsson og Sigurður á 

Friðþjófsson, 1997). 

Árið 1970 birtist grein í Alþýðublaðinu um heimsmeistaramót kvenna þar sem Danir 

sigruðu, en þar kemur fram að konur hér á landi hafi lítið eða ekkert komið við sögu 

knattspyrnu á Íslandi, ennþá hafi ein stúlka dómarapróf og að síðastliðið sumar hafi farið 

fram leikur milli Reykjavíkur og Keflavíkur. En ritari greinarinnar hvetur forystumenn 

knattspyrnunnar til að skoða þetta og stofna kvennalið (Alþýðublaðið, 1970). 

Það var formaður KSÍ Albert Guðmundsson sem beitti sér fyrir því að koma 

knattspyrnuiðkun kvenna af stað. Með yfirlýsingu á fulltrúaráðsfundi KSÍ í október 1970 

um að knattspyrna kvenna væri farin af stað víðs vegar um heim og það væri mikilvægt 

að vera með frá upphafi svo við myndum ekki dragast afturúr á þessu sviði. 

En í febrúar árið 1971 var stofnuð kvennadeild innan knattspyrnudeildar Ármanns og 

það sama ár fór fram Íslandsmót innanhúss og þar bar ÍA sigur á Fram í úrslitaleik sem 

fór 6-1  (Víðir Sigurðsson og Sigurður á Friðþjófsson, 1997). 

Það var síðan undir lok sjöunda áratugarins að handknattleikskonur úr liðum á 

höfuðborgarsvæðinu fóru að iðka knattspyrnu og fyrsta Íslandsmótið var haldið 1972 

(Stefán Pálsson, 2009). Í Morgunblaðinu þann 05.08.1972 er auglýsing þar sem 

Íslandsmótið er auglýst og þar kemur fram að mótið verði leikið í ágústmánuði og 

nokkrar tilhliðranir hafi verið gerðar fyrir konurnar frá gildandi knattspyrnulögum svo 

sem að knötturinn sé minni og þær fái að taka hornspyrnur frá vítateig, leiktíminn er líka 

styttri aðeins 2x30 mínútur (Morgunblaðið, 1972). Fram sendi lið til keppni en hlaut 

þátttakan ekki sérstakrar velvildar hjá þeim sem stýrðu knattspyrnudeild félagsins og var 

það í raun fumkvæði kvennanna og annarra félagsmanna sem stóðu utan 

knattspyrnudeildar sem varð til þess að þær tóku þátt (Stefán Pálsson 2009). En þess má 

geta að á þessu fyrsta Íslandsmóti kvenna í knattspyrnu spiluðu átta lið og FH hampaði 

Íslandsmeistaratitlinum (Víðir Sigurðsson og Sigurður á Friðþjófsson, 1997). 

Áhugi á knattspyrnu kvenna fór vaxandi og árið 1974 voru 11 lið sem tóku þátt í 

Íslandsmóti en strax árið eftir fækkaði liðunum aftur niður í átta og árið 1976 fóru þau 

niður í sex (Víðir Sigurðsson og Sigurður á Friðþjófsson, 1997). 

Í grein Stefáns Pálssonar kemur fram að knattspyrnuiðkun kvennanna hjá Fram hafi 

verið umborin frekar en að hún hafi notið stuðnings félagsins. Svo var það um 1980 að 

stjórnendur Fram ákváðu að leggja niður liðið  til að fjölga æfingum hjá karlaliðinu og 

voru leikmenn kvennaliðsins ekki ánægðir með þennan framgang (Stefán Pálsson, 2009). 

Árið 1980 var botninum náð og aðeins tóku þrjú lið þátt í Íslandsmóti, lið Breiðabliks, 

FH og Vals. Þarna var framtíðin ekki björt og eins og hjá Fram voru stelpurnar hornreka 

hjá félögunum, þær  fengu ekki aðgang að grasvöllum og æfingatímar voru á óhentugum 

tímum. Það vantaði fleiri iðkendur svo að þátttaka kvenna í knattspyrnu væri tekin 

alvarlega. Ekkert yngriflokkastarf var hjá félögunum og því ekkert uppbyggingarstarf og 

grunnur fyrir meistaraflokk því enginn. Það var á þessum tíma að það leit út fyrir að allt 

færi á sömu leið og fyrr á öldinni þegar knattspyrnuiðkun kvenna á Ísafirði og hjá Víkingi 

lognaðist útaf (Víðir Sigurðsson og Sigurður á Friðþjófsson, 1997). 

„Þessi hrakfallasaga endurspeglar sögu íslenskrar kvennaknattspyrnu fyrstu áratugina 

þar sem knattspyrnukonur mættu rótgrónu stofnanabundnu misrétti. Það er fyrst á 

síðustu árum að leikurinn hefur farið að jafnast en þær framfarir hafa verið bundnar við 

landsliðin og fáein íþróttafélög“ (Stefán Pálsson 2009). 

En árið 1981 hófst endurreisn hjá konunum og ný lið bættust í hópinn. Þátttökulið í 

Íslandsmóti voru aftur orðin átta og einnig var leikið í bikarkeppni (Skapti Hallgrímsson, 

2009). Þetta haust var stórt skref stigið þegar íslensku stelpurnar léku sinn fyrsta 

landsleik gegn Skotum og var leikið ytra. Þessi leikur tapaðist en aðeins með einu marki 

og þótti frammistaða íslensku stelpnanna bera þess merki að þær væru tilbúnar að spila 

við önnur landslið. En talið var að rekja mætti tapið til þess að leikurinn var spilaður í 90 

mínútur, en íslensku stelpurnar vanar að spila aðeins í 60 mínútur og þeim hafi skort 

úthald til að klára leikinn því staðan eftir 60 mín var 1-2 fyrir Ísland en Skotarnir skoruðu 

tvö mörk á síðustu 30 mínútunum (Víðir Sigurðsson og Sigurður á Friðþjófsson, 1997). 

Það var svo árið 1982 sem stofnuð var önnur deild. Þar tóku þátt níu lið en í fyrstu 

deildinni spiluðu sex lið (KSÍ, e.d. -a). 

Árin 1982 og 1983 keppti kvennalandslið Íslands fyrst í Evrópukeppni landsliða og 

byrjuðu vel, gerðu jafntefli í fyrsta leik við Norðmenn. Fleiri urðu sigrarnir ekki að þessu 

sinni og það kom í ljós að íslenskar knattspyrnukonur áttu enn langt í land (Víðir 

Sigurðsson og Sigurður á Friðþjófsson, 1997). Eftir þessa keppni ákvað stjórn KSÍ að taka 

kvennalandsliðið úr UEFA-keppni. Við þessari ákvörðun voru mikil viðbrögð og 

Svanfríður Guðjónsdóttir og Sigurður Hannesson sem voru í kvennanefnd KSÍ sögðu sig 

úr nefndinni. En Ellert B. Schram tók að sér að ræða við þau um þessa úrsögn og fá þau 

til að taka hana til baka með þeim hætti að lofa því að frekari verkefni yrðu fundin fyrir 

kvennalandsliðið, spilaðir yrðu æfingaleikir og stefnt að því að koma stelpunum á 

Norðurlandamót ári seinna (NT, 1984). Einnig er áhugavert að fyrstu þjálfarar 

kvennalandsliðsins unnu vinnu sína launalaust (Víðir Sigurðsson og Sigurður á 

Friðþjófsson, 1997). 

Það var ekki fyrr en 1984 sem 2. flokkur kvenna var stofnaður, 3. flokkur kvenna árið 

1983, 4. flokkur kvenna 1990, 5. flokkur kvenna 1995  og 6. flokkur kvenna og 

hnátuflokkur 2005. Þá var spilað fyrst á Íslandsmóti í þessum flokkum en þess má geta 

að aldurskipting var önnur hjá stelpunum en strákunum og það vildi svo til að þegar var 

verið að samræma þetta þá voru sumar stelpurnar allt uppí fjögur til fimm ár í sama 

flokknum (KSÍ e.d. -b). 

Landslið kvenna var síðan lagt niður 1988 og var ekkert kvennalandslið aftur fyrr en 

1992 og hafði þetta mikil áhrif á þær stelpur sem voru að æfa knattspyrnu á þessum 

tíma. Þetta voru skilaboð um að það sem þær voru að gera væri ekki nógu merkilegt og 

þær ekki nógu góðar til að halda út landsliði. En þetta breyttist og kvennalandsliðið var 

endurvakið (Morgunblaðið, 2006). Árið 1990 spilaði U-17 landslið kvenna á sínu fyrsta 

Norðurlandamóti, fyrsti leikurinn var við Holland og endaði hann 1-1. En allt fram til 

2003 var þetta eina mótið sem þetta lið tók þátt í en þá tóku þær þátt í Ólympíuleikum 

æskunnar en það var ekki fyrr en 2007 að U-17 tók þátt í undankeppni EM. Þess má geta 

að U-17 landslið kvenna hefur náð besta árangri sem nokkuð landslið Íslands hefur náð 

en það var í fjögurra liða úrslitum í Evrópumótinu 2011 (KSÍ, e.d. -c). En það var ekki fyrr 

en 1997 sem U-19 ára landslið kvenna spilaði sinn fyrsta leik og var það vináttuleikur við 

Færeyinga, en svo tóku þær þátt í undankeppni EM 1999 og hafa verið þátttakendur þar 

síðan. En það var svo árið 2007 að KSÍ ákvað að senda U-19 liðið á æfingamót til La 

Manga og hafa þær farið reglulega síðan (KSÍ e.d. -d).  U-21 árs landslið kvenna spilaði 

sinn fyrsta leik 1993 en þær spiluðu á Norðurlandamótinu og einnig spiluðu þær 

vináttulandsleiki fram til ársins 2006 en þá var þetta landslið lagt af. U-23 ára landslið 

kvenna hefur spilað einn leik en það var vináttuleikur við Skota árið 2012 (KSÍ, e.d. -e) 

Í grein þar sem viðtal var tekið við Vöndu Sigurgeirsdóttur kemur fram að hún telji að 

leikurinn við Hollendinga 1994 hafi verið sá eftirminnilegasti vegna þess að þá náði liðið 

besta árangri sem íslenskt A-landslið hefur náð. Í þessum leik var góð blanda yngri og 

eldri leikmanna. Að mati Vöndu var þetta frábær hópur jafnt utan vallar sem innan 

(Morgunblaðið, 16.06.2006).  Árið 1994 gerðist það líka í fyrsta sinn að kona var kjörin 

knattspyrnumaður ársins og var það Ásta B. Gunnlaugsdóttir. Vanda Sigurgeirsdóttir var 

í líka í kjörinu til Íþróttamanns ársins, en þetta telur Vanda hafa verið mikil viðurkenning 

fyrir knattspyrnuiðkun kvenna á Íslandi. Einnig var liðið í styrkleikaflokki A eftir þessa 

frammistöðu (Morgunblaðið 16.06.2006). En stelpurnar fengu ekki sömu athygli frá KSÍ 

og strákarnir, til dæmis voru kvennalandsleikir ekki auglýstir. En það var árið 2002 að 

stelpurnar tóku málin í sínar hendur og útbjuggu auglýsingu vegna landsleiks við 

Englendinga það ár og áhorfendamet var slegið. Það mættu um 3000 áhorfendur á 

völlinn til að styðja stelpurnar (Morgunblaðið 16.06.2006). Þessi tvö viðtöl voru tekin af 

því tilefni að kvennalandslið Íslands var að leika sinn 100 landsleik þann 18. júní 2006 

(KSÍ, e.d. -g).  

Árið 2004 var lögð fram tillaga um breytingu á aldursflokkaskiptingu hjá stelpunum 

og gekk tillagan út á að samræma aldursflokkaskiptingu á milli stráka og stelpna og var 

það samþykkt. Hér fyrir neðan eru töflur þar sem sést hvernig þetta var og hvernig þetta 

er í dag: 

Tafla 1 Aldursflokkaskipting KSÍ fyrir breytingu. 

 

Tafla 2 Aldursflokkaskipting KSÍ eftir breytingu. 

 

(KSÍ,2004) 

Karlar

2. flokkur 17 - 19 ára að báðum almanaksárum meðtöldum

3. flokkur 15 - 16 ára að báðum almanaksárum meðtöldum

4. flokkur 13 - 14 ára að báðum almanaksárum meðtöldum

5. flokkur 11 - 12 ára að báðum almanaksárum meðtöldum

6. flokkur 10 ára og yngri

Konur

2. flokkur 16 - 18 ára að báðum almanaksárum meðtöldum

3. flokkur 14 - 15 ára að báðum almanaksárum meðtöldum

4. flokkur 12 - 13 ára að báðum almanaksárum meðtöldum

5. flokkur 10 - 11 ára að báðum almanaksárum meðtöldum

2. flokkur 17 - 19 ára að báðum almanaksárum meðtöldum

3. flokkur 15 - 16 ára að báðum almanaksárum meðtöldum

4. flokkur 13 - 14 ára að báðum almanaksárum meðtöldum

5. flokkur 11 - 12 ára að báðum almanaksárum meðtöldum

6. flokkur 10 ára og yngri

Í ljósi sögunnar er líka áhugavert að skoða fjölda iðkenda og hvernig 

þróunin hefur verið, hér fyrir neðan eru tölur unnar úr gögnum frá 

Íþróttasambandi Íslands, eins og sjá má á þessari töflu hefur breytingin hjá 

stelpunum verið lítil og í raun fjölgar iðkendum aðeins um 5% eða 288 iðkendur. 

Þessi fjölgun hefur mest verið í yngri flokkunum eða um 80% fjölgunarinnar á sér 

stað þar (ÍSÍ e.d.) 

 

 

Mynd 1 Iðkendur í knattspyrnu kvenna 

 

Kvenþjálfarar í efstu deild kvenna hafa ekki verið margir í gegnum tíðina, 

þó hafa nokkrar konur verið að þjálfa í efstu deild. Í dag eru það Vanda 

Sigurgeirsdóttir þjálfari  Þróttar, Helena Ólafsdóttir þjálfari Vals og Guðrún Jóna 

Kristjánsdóttir þjálfari FH. (fh.is e.d, trottur.is e.d., valur.is e.d.) 

Af 57 landsdómurum eru einungis fjórar konur, sem er aðeins 7% af 

dómurum sem er of lítið, en hefur verið að batna undanfarin ár en betur má ef 

duga skal (KSÍ, e.d. -h). 

2 Skipulag ritgerðar  

 

Í þessum hluta ritgerðarinnar verður farið yfir hvaða aðferðafræði er notuð við 

rannsóknina. Notuð er eigindleg rannsóknaraðferð þar sem rannsóknarsniðið er 

tilviksrannsókn. Farið verður yfir rannsóknarferlið, gagnaöflun, valið á þátttakendum og 

úrvinnslu. 

2.1 Aðferðarfræðin 

Rannsókn þessi heyrir undir tilviksrannsókn. Hópur fólks sem starfað hefur við 

viðfangsefnið í  nokkur ár. Tilvik geta verið ýmiskonar og geta átt við til dæmis atburð, 

fólk eða fyrirbæri en þetta tilvik þarf að vera afmarkað í tíma eða rúmi og sett í 

samhengi við raunveruleikann. Sá raunveruleiki getur verið sögulegur, félagslegur og 

efnahagslegur (Bryman og Bell, 2007). Þessi tilviksrannsókn byggist á eigindlegum 

rannsóknaraðferðum og gerir ráð fyrir því að félagslegur veruleiki sé óstöðugur og 

túlkun háð breytilegu samhengi og samskiptaferlum. Því sé það sem einstaklingurinn 

skynji og túlki raunveruleikann. Það hentar vel að nota þessa aðferð þegar á að fá 

heildstæða mynd af viðfangsefninu (Jón Gunnar Bernburg, 2005; Taylor og Bogdan, 

1998). Ekki er hægt að alhæfa eftir eigindlega rannsókn en hún gefur ákveðnar 

vísbendingar um hvernig staðan er og veitir oft dýpri skilning á viðhorfum og 

sjónarhornum viðmælenda (Taylor og Bogdan, 1998).   

Það sem felst meðal annars í eigindlegri rannsókn er að tekin eru viðtöl við 

einstaklinga, vettvangsathuganir gerðar eða notast er við rýnihópa. Mælitækið verður 

rannsakandinn og það er mikilvægt að hann setji sig í spor þátttakenda og sjái heiminn 

með hans augum. Einnig þarf rannsakandinn að rannsaka og skilja heim viðmælandans 

(Taylor og Bogdan 1998). Rannsakandinn þarf líka að hafa skilning á sínum eigin 

viðhorfum og vera á varðbergi gangvart þeim svo þau hafi ekki áhrif. Rannsakandi þarf 

að gæta fyllta hlutleysis og láta ekki eigin skoðanir og hugmyndir hafa áhrif á 

rannsóknarefnið (Bryman og Bell, 2007).  Það er sem sagt mjög mikilvægt að 

rannsakandinn setji reynslu sína og þekkingu til hliðar þegar henni svipar til reynslu 

viðmælandans. Þetta getur haft áhrif á uppbyggingu viðtalanna og hvenær spurt er út í 

ákveðin atriði. Þó að rannsakandi sé meðvitaður um þennan þátt þá er ekki hægt að 

fullyrða að hans viðhorf hafi ekki áhrif á rannsóknina. Enda er algjört hlutleysi mjög erfitt 

fyrir rannsakandann. 

Einnig verða skriflegar heimildir nýttar til að skoða sögu knattspyrnu kvenna. Það verða  

tekin viðtöl við fólk sem starfar eða hefur starfað mikið í kringum knattspyrnu kvenna og 

þá sérstaklega landslið því þar getum við kannski fengið mestan samanburð miðað við 

önnur lönd, þar sem þetta fólk hefur verið í þannig starfi. Viðtölin verða síðan nýtt í 

greiningu og notuð verður SVÓT greining.  

SVÓT greining er einfalt tæki sem oft er beitt á skipulagsheildir til þess að kortleggja 

hverjir helstu styrkleikar og veikleikar eru. Í greiningunni er líka skoðað hvar tækifræin 

liggja og hvaða ógnanir steðja að (Gylfi Magnússon. 2003). 

SVÓT greiningin er góð til að skoða skipulagsheildina og umhverfi hennar. Hún er 

fyrsta verkfæri til þess að skoða stöðuna og til að greina vandamálin. Þegar verið er að 

skoða styrkleika og veikleika þá er verið að rýna í innri þætti skipulagsheildarinnar en 

þegar verið er að skoða tækifæri og ógnanir þá er verið að skoða ytra umhverfi.  

Tilgangur greiningarinnar er að breyta veikleikum okkar og gera þá að styrkleikum og 

eins með ytri þættina þá reynum við að taka ógnanirnar og breyta þeim í tækifæri. Með 

þessu viljum við auka virði skipulagsheildarinnar (Friesner, 2007). Þessir fjórir þættir eru 

nýttir til þess að skoða hvaða forskot skipulagsheildin hefur gagnvart samkeppninni en 

veikleikarnir eru þeir sem aðrar skipulagsheildir hafa forskot á. En styrkleikarnir eru þá 

nýttir til að skapa samkeppnisforskot (What makes a good leader, 2009). Það er samt 

líklegt að skipulagsheildir í sömu grein hafi sömu tækifæri og búi við svipaðar ógnanir. 

Það er ekki óalgegnt að rugla saman tækifærum og lausn á tækifærum þannig að það 

ber að varast (Friesner, 2007). 

2.1.1 Val á þátttakendum 

Í rannsókn þessari var notað markvisst úrtak, með því er átt við að rannsakandinn 

velur sér viðmælendur sem búa yfir þeirri þekkingu sem er til rannsóknar (Bogdan og 

Bilken 2003). Í þessari rannsókn var það skilyrði að viðkomandi starfi eða hafi starfað í 

tengslum við knattspyrnu kvenna og sé í góðum tengslum í dag ásamt því að vera búinn 

að fylgjast með breytingum síðustu ára. 

2.1.2 Gagnaöflun og úrvinnsla 

Tekin voru viðtöl við fjóra einstaklinga sem starfað hafa í kringum knattspyrnu 

kvenna.   

Notuð var sú aðferð að haft var samband við viðmælendurna í síma og óskað eftir 

viðtali. Í símtalinu var kynnt um hvað viðtalið ætti að fjalla og með hvaða hætti það yrði 

tekið. Viðtölin fóru fram ýmist á vinnustað eða heimili viðmælanda. Lengd viðtalanna 

voru frá 37 mínútum uppí 63 mínútur, samtals voru viðtölin 204 mínútur að lengd og 

voru þau tekin upp á síma. Lagt var upp með að viðtölin yrðu  ekki lengri en 60 mínútur 

og tókst það að mestu. Viðtölin voru tekin dagana 29.  mars, 31. mars, 10. apríl  og 16. 

Apríl 2013. Þessir viðmælendur voru valdir þar sem þeir hafa starfað lengi við 

knattspyrnu kvenna og hafa allir verið iðkendur þó í mislangan tíma. 

Viðmælendur eru fjórir og eru allir nafngreindir, þeir eru Ásta B. Gunnlaugsdóttir, 

Ingibjörg Hinriksdóttir, Sigurður Ragnar Eyjólfsson og Þorlákur Már Árnason. 

Hér á eftir verður farið gróflega yfir bakgrunn og starfsferil viðmælendanna fjögurra. 

Ásta B. Gunnlaugsdóttir starfar í dag hjá Breiðablik og er rekstarstjóri þar, hún sér um 

starfsmannamál og rekstur. Ásta byrjaði að æfa knattspyrnu þegar hún var 13 ára árið 

1974, en fyrir þann tíma var hún að æfa með hinum strákunum eins og hún orðar það 

sjálf. En frá árinu 1974 hefur Ásta starfað á einn eða annan hátt við knattspyrnu kvenna. 

Ásta byrjaði að spila með íslenska landsliðinu 1981 og var í því liði sem hefur náð besta 

árangri A landsliðs, árið 1994. En frá því hún hætti að spila sjálf þá hefur hún verið 

liðstjóri, starfað í landsliðsnefnd og unglindanefnd hjá Knattspyrnusambandi Íslands. 

Hún hefur sinnt liðstjórn hjá öllum landsliðunum á einhverjum tímapunkti.  Eins og hún 

segir: „Ég hef verið lengst allra í landsliði. Ég hef í orðsins fyllstu merkingu lifað tímana 

tvenna ef ekki þrenna“. (Ásta B. Gunnlaugsdóttir munnleg heimild 15.04.2013) 

 Ingibjörg Hinriksdóttir hefur starfað í kringum íþróttir mjög lengi. Hún byrjaði fyrst í 

kringum 1976 þegar Íþróttafélag Kópavogs var stofnað og er einn af stofnendunum. Um 

árið 1979 fer hún að skipta sér af meistaraflokki kvenna hjá Breiðablik í knattspyrnu og 

var þar leikmaður um tíma en sá það fljótt að það átti ekki við hana. Árið 1981 tók hún 

dómarapróf og dæmdi talsvert það ár en árið 1985 var hún kjörin í stjórn 

knattspyrnudeildar Breiðabliks. Árið 1986 fór hún svo að starfa með kvennanefnd 

Knattspyrnusambands Íslands og árið 1988 fór hún í sína fyrstu ferð til útlanda með 

stúlknaliði Íslands. Árið 2008 fór hún svo sína síðustu ferð með stúlknalandsliði u17 ára á 

Norðurlandamót en hún hafði farið fram að því nær árlega út með einhverjum af liðum 

Íslands erlendis. 

Sigurður Ragnar Eyjólfsson er þjálfari A-landsliðs kvenna í knattspyrnu og 

fræðslustjóri KSÍ. Hann byrjaði sjálfur sem iðkandi  sex ára gamall og spilaði á Íslandi, var 

atvinnumaður í Belgíu og var á skólastyrk í Bandaríkjunum, svo segja má að þetta hafi 

verið hans ævistarf. Hann byrjaði sem fræðslustjóri KSÍ árið 2002, en árið 2006 tók hann 

líka við starfi landsliðsþjálfara. 

Þorlákur Már Árnason rithöfundur, þjálfari U-17 karla og þjálfari kvennaliðs 

Stjörnunnar í knattspyrnu hefur starfað við þjálfun í 23 ár eða síðan 1990. Hann hefur 

mest megnis þjálfað yngri flokka, verið yfirþjálfari ásamt því að vera íþróttafulltrúi hjá 

Val í 3 ár. Hann hefur þjálfað allan skalann, allt frá yngstu iðkendunum til og með 

meistaraflokks kvenna og karla. Einnig hefur hann þjálfað U-17 kvenna. Hann er 

útskrifaður frá Íþróttakennaraskólanum á Laugavatni og sótti hann sér þá menntun til 

þess að bæta sig sem þjálfari. Það var alltaf hans markmið að verða knattspyrnuþjálfari. 

 

2.2 Rannsóknarspurningin 

Rannsóknin var unninn frá byrjun mars 2013 til maí 2013. Þessi rannsókn felur í sér 

að skoða sögu og stöðu knattspyrnu kvenna á Íslandi í dag. Rannsóknarspurningarnar 

eru :  

 Hvernig má auka og bæta árangur í knattspyrnu kvenna á Íslandi?   

 Er komin þörf á stefnumótun fyrir knattspyrnu kvenna? 

 

 Hugmyndin að þessu verkefni kviknaði í samtali við Gylfa Dalmann Aðalsteinsson 

leiðbeinanda ritgerðarinnar þar sem hann þekkti rannsakandann og vissi af áhuga hans á 

viðfangsefninu. Vegna mikillar starfsreynslu innan knattspyrnuhreyfingarinnar þá átti 

rannsakandinn auðvelt með að nálgast viðmælendur en einnig var rannsakandinn mjög 

meðvitaður um tengsl sín við knattspyrnuna. En með því að nota aðferðafræðilegar 

leiðbeiningar í eigindlegu rannsókninni þar sem lögð er áhersla á að draga fram upplifun 

og reynslu viðmælandans þá ættu þessi tengsl ekki að hafa áhrif á niðurstöðuna. 

3 Greining á stöðu knattspyrnu kvenna í dag  

Þessi SVÓT greining er unnin út frá viðtölum við fjóra einstaklinga sem hafa allir 

unnið mikið í kringum knattspyrnu kvenna. Skoðaðir verða styrkleikar, veikleikar, 

ógnanir og tækifæri tengda knattspyrnu kvenna. Kostir SVÓT greiningar eru þegar verið 

er að skoða styrkleika og veikleika, þá kemur í ljós hvar styrkleikarnir og þá oft á tíðum 

samkeppnisforskotið liggur og einnig hverjir veikleikarnir eru, þá er auðveldara að vita 

hvað á að bæta. Þegar verið er að skoða ógnanir og tækifæri þá gefur það stjórnendum 

skipulagsheildarinnar tækifæri á að bregðast við bæði þeim ógnunum og tækifærum 

sem eru í umhverfinu og gefa þeim jafnvel tækifæri til þess að nýta sér þau og auka 

samkeppisforskotið enn frekar. Gallar við SVÓT greininguna eru þegar verið er að skoða 

innri þættina styrkleika og veikleika þá hættir skipulagsheildinni til þess að ofmeta sig 

eða vanmeta. Einnig er hætta á að greiningin verði of einföld eða huglæg. Þegar verið er 

að greina ytri þættina þá er líka hætta á því að viðbrögð stjórnenda verið annað hvort of 

mikil eða of lítil þannig að þau bregiðst of mikið eða of lítið við þeim ógnunum og þeim 

tækifærum sem eru í ytra umhverfinu. Einnig getur stjórnin orðið mjög viðkvæm fyrir 

þessum ógnunum og þess vegna hunsað þær algjörlega. Einnig er hætta á að líta þannig 

á að SVÓT greiningu sé lokið í eitt skipti fyrir öll er heldur ekki góð því þetta er vinnutól 

sem þarf að vera í stanslausri endurnýjun (Britt, 2013). 

 

 

 

 

 

 



 

20 

Tafla 3 SVÓT greining 

 

 

 

3.1 Styrkleikar 

 

Það að landið sé lítið gerir það að verkum að þegar leikmenn koma saman í landsliði 

þá þekkjast þeir vel. Það eiga engir góðir og efnilegir leikmenn að fara framhjá 

landsliðsþjálfara í vali á landsliði. Hópurinn er mjög samstilltur, samkenndin er mikil og 

oft á tíðum þjóðerniskennd sem vaknar hjá leikmönnum. Einnig eru íslensku 

leikmennirnir þekktir fyrir að vera kraftmiklir og með mikinn vilja til að ná árangri.  Eða 

eins og Ásta orðar þetta svo vel : „Kannski er þetta stóra hjarta sem við höfum og það að 

við stefnum hátt og gerum kröfur um árangur“. (Ásta B. Gunnlaugsdóttir munnleg 

heimild 15.04.2013). 

Styrkleikar Veikleikar
Lítið land Fámenni

Æfingaaðstæður til fyrirmyndar Fordómar

Ungir efnilegir leikmenn að koma upp Vöntun á stefnu

Ungir leikmenn byrja snemma að æfa með 

MFL

Ungir leikmenn byrja snemma að 

æfa með MFL

Jafnrétti Ekki pláss fyrir gagnrýni

Auknar framfarir Vöntun á þjáfurum fyrir stelpur

Góð menntun þjálfara Vöntun á fyrirmyndum

Góðar fyrirmyndir 2 flokkur kvenna ekki til staðar

Vinsæl íþrótt á Íslandi

Ógnanir Tækifæri
Mikið í boði Atvinnumennska

Meiri peningar lagðir í knattspyrnuiðkun 

kvenna í öðrum löndum
Dómgæsla

Fjölmiðlar Fjölmiðlar

UEFA ekki jafnrétti þar Stjórnarstörf
Nám í háskólum í USA Nám í háskólum í USA
Grasrótin ekki nógu sterk A-landsliðið
Mikil meiðsli Góð menntun

Vantar landslið U-21/23 Aukið foreldrastarf í 2 flokki

Atvinnumennskan

Fyrir landsliðsþjálfara er auðvelt að stilla upp sterku liði, því hann þekkir leikmennina 

vel styrkleika, veikleika og karakter þeirra. En þetta er erfiðara hjá stærri þjóðum þar 

sem þeir hafa kannski  25 góða varnarmenn og hætta er á að þeir verði í þeirra huga 

aðeins tölur á meðan við erum bara með 5-10 góða varnarmenn sem við þekkjum mjög 

vel og getum nýtt okkur styrkleika þeirra til hið ýtrasta. 

Mikil áhugi er á A-landsliðið kvenna og mæting á landsleiki hérna heima er góð eða 

eins og Sigurður Ragnar segir :„Mikil mæting á heimaleiki miðað við aðrar þjóðir nema 

allra stæðstu þjóðirnar sem eru gríðalega fjölmennar við erum að fá fleiri áhorfendur en 

Danmörk, Noregur, Svíðþjóð, Finnland þjóðirnar í kringum okkur.“ (Sigurður Ragnar 

Eyjólfsson munnleg heimild 17.04.2013) 

Hérna á Íslandi er í flestum félögum jafnrétti milli stelpna og stráka þannig að 

stelpurnar eru ekki með síðri þjálfara heldur en strákarnir. Einnig fá stelpur jafn margar 

æfingar.  En þetta sjáum við kannski einmitt best hversu mikið jafnrétti er hérna þegar 

farið er út með landslið og verið að keppa við lið þar sem staða kvenna er ekki jafn góð 

og hér á landi. Eins og Þorlákur segir: 

Mesti styrkleiki knattspyrnu kvenna miðað við það sem gerist erlendis er að það 
ríkir nokkurn vegin jafnræði í yngri flokka þjálfun á Íslandi, það eru góðir þjálfarar 
að þjálfa bæði stelpur og stráka. Í grunninn erum við með mjög góða þjálfara og 
mjög öflugt foreldrastarf í öllum flokkum en þetta hefur breyst á 7-8 árum en 
stelpurnar voru þá með töluvert slakari þjálfara en strákarnir. (Þorlákur Már 
Árnason munnleg heimild 31.03.2013) 

 

Þjálfarar eiga auðvelt að ná sér í menntun hérna á landi og þar kemur fámennið 

okkur aftur til góða. En það eru ekki margar konur sem eru í þjálfun og vantar oft 

fyrirmyndir þar. En þetta er að breytast og í dag eru þrjár konur að þjálfa í úrvalsdeild 

kvenna og ein í fyrstu deild kvenna, einnig eru margar konur í yngri flokka þjálfun. Mikil 

breyting hefur verið í þessum málum eða eins og Þorlákur segir : 

Það var mjög erfitt að fá þjálfara til að þjálfa stelpur og erfiðast var að fá konur til 
að þjálfa. Þá komum við að þessum skrítnu aðstæðum að þegar ég talaði við td. 
fyrrverandi landsliðskonur um þjálfun þá treystu þær sér ekki til að þjálfa stelpur 
því þær héldu að þeirra metnaður væri miklu meiri en stelpnanna sem myndu æfa 
þannig að það yrði togstreita á milli þjálfarans og stelpnana. Á tveimur, þremur 
árum hefur þetta breyst og árangur kvennalandliðsins er tvímælalaust það sem 
hefur hjálpað til með þetta og þarna eru komnar góðar fyrirmyndir fyrir stelpurnar. 
(Þorlákur Már Árnason munnleg heimild 31.03.2013) 

En það virðist vera þannig að ef þú færð þjálfara til að prófa að þjálfa stelpur þá 

finnst þeim það gaman. 

Allir viðmælendur töldu að það væri frábært hversu sýnilegar stelpurnar í 

landsliðunum væru og þar væru komnar frábærar fyrirmyndir. Landsliðsstelpurnar eru 

sumar hverjar að þjálfa hjá félagsliðum sínum, það eru ekki nema 12-13 ár síðan þar 

sem stelpur höfðu aðeins fyrirmyndir eins og David Beckham og Eið Smára Guðjónsen 

sem sýnir vöntun á fyrirmyndum sem þær gátu samsamað sig við.  

Æfingaaðstæður hér á landi eru með því besta sem gerist í Evrópu, allir fá jafnan 

æfingartíma. Ef horft er á æfingaaðstöðu fyrir stelpur þá er hún frábær hér á landi, það 

er ekki mismunun á kynjunum, allir æfa á sömu völlum en þetta er ekki allsstaðar svona. 

Þegar Ásta talar um æfingaaðstöðuna segir hún: „Aðstaðan hér á landi er algjörlega til 

fyrirmyndar og í raun stórkostleg miðað við flest önnur lönd sem við förum til, það er 

bara  þannig búningsklefar, vallarmál og undirbúningur hjá okkur þetta er allt á hæsta 

leveli“. (Ásta B. Gunnlaugsdóttir munnleg heimild 15.04.2013). 

Við betri aðstæður höfum við líka fengið betri leikmenn og miklar framfarir hafa verði 

undanfarin ár. Hraðinn á þessum breytingum hefur verið ofboðslegur og við erum að sjá 

hérna á Íslandi mikil efni vera að koma upp í landsliðið, þar getum við nefnt árgangana 

1994, 1995 og 1996 þetta er stelpur með mikla tækni. Á þessum aldri á í raun ekki að 

vera mikill greinamundur á stelpum og strákum því stelpurnar eru líka að fá góða þjálfun 

eins og strákarnir.  

Stelpurnar byrja oft snemma að spila með meistaraflokki og það er gott í sumum 

tilfellum, leikmaðurinn fær tækifæri til þess að þróast og styrkjast. Hann fær tækifæri til 

þess að taka framförum sem hann gerði kannski ekki ef hann væri að spila með sínum 

aldursflokki, þetta flýtir fyrir þroska leikmannsins. Þetta er líka líffræðilegt því að stelpur 

er oft tilbúnari en strákar á þessum aldri að spila með meistaraflokki. Þannig að með því 

að láta yngri leikmenn spila með meistaraflokki þá flýtum við fyrir ferlinu og fáum 

fullmótaðan leikmann fyrr. Einnig verða þessir leikmenn sem eru byrjaðir að spila með 

meistaraflokki 15 eða 16 ára tilbúnir fyrir yngri landsliðin og þeim hraða sem þar er. 

Þannig að ef stelpa er í byrjunarliði í meistaraflokki á þessum aldri þá á hún meiri 

tækifæri á því að komast í landslið. 

3.2 Veikleikar 

Fámennið er veikleiki eins og hjá félagsliðunum í fámennum bæjarfélögum þar sem 

fáar stelpur æfa knattspyrnu og þær sem eru efnilegar fá ekki nægjanlega mikla áskorun 

til að bæta sig. Þetta kemur vel í ljós þegar KSÍ er með æfingabúðir á Laugarvatni fyrir 

stelpur. Þá senda flest lið á landinu eina stelpu og þar kemur bersýnilega í ljós munurinn 

á stelpum úr stærri bæjarfélögum á móti stelpum sem koma frá minni plássum. Þessi 

munur er meiri hjá stelpum en strákum. En þetta á samt ekki bara við um minni 

bæjarfélögin því að það eru ennþá félög sem eru ekki að sinna knattspyrnu kvenna eins 

vel og knattspyrnu karla. Þau eru ekki að leggja metnað sinn í að ráða góða þjálfara fyrir 

stelpurnar. En þetta er ekki bara hjá félögunum úti á landi þar sem fámennið hefur áhrif 

heldur hefur það áhrif hjá öllum félögum eins og Þorlákur segir: 

Hjá félögunum er það veikleiki að landið er lítið, það er minni breidd hérna heima 
sem endurspeglast í því að við eigum fáa markmenn, fáa örvfætta leikmenn og fáa 
framherja í mörgum flokkum. Við erum í miklum vandræðum að setja saman lið 
jafnvel í Pepsídeild kvenna auk þess að leikmenn hafa verið að fara erlendis þannig 
að þú þarft annað hvort að sækja þessa leikmenn til útlanda, í fyrstu deildina eða í 
önnur lið. Neðri deild, það er gríðarlegur munur á 1. og 2. deild og leikmenn eiga oft 
erfitt með að plumma sig í efstu deild.  Munurinn er ef við miðum við karlaboltann 
þá er það eins og Pepsídeild og 3 deild karla það er mikill munur. Leikmenn úr 
öðrum Pepsídeildar liðum vilja ekki skipta um lið en það hefur breyst svolítið, en 
það veldur því að við eigum oft erfitt með að halda gæðum frá ári til árs þannig að 
ef þú missir framherja hvað ætlar þú að gera þú átt hann ekki í 2 eða 3 flokk og þá 
þarftu að sækja þennan leikmann erlendis. (Þorlákur Már Árnason munnleg heimild 
31.03.2013) 

 

 

Sigurður Ragnar tekur í sama streng og Þorlákur og hann segir :„Það eru um 6500 

stelpur sem æfa fótbolta á öllum aldri en ég held að það séu innan við 20 stelpur að 

spila í Pepsídeild sem eru fæddar 1986 eða eldri þær eru rosalega fáar“ (Sigurður Ragnar 

Eyjólfsson munnleg heimild 17.04.2013) 

Í Pepsídeild spila mjög ungar stelpur og það vantar í liðin reynslu og meiri 

breidd til þess að A-landsliðið okkar verði enn betra.  

 Fámennið hefur líka áhrif eins og hjá Knattspyrnusambandinu þar er verið að reyna 

að halda úti starfsemi sem á að vera í sömu gæðum og hjá stærri og fjölmennari 

knattspyrnuþjóðum og starfsfólkið hjá sambandinu gegnir oft fleiri hlutverkum en einu. 

Það er líka mikil hætta á hagsmunaárekstrum ef við tökum dæmi þá er landsliðsþjálfari 

kvenna líka fræðslustjóri sambandsins. Einnig er kona landsliðsþjálfara starfandi sem 

aðstoðarþjálfari í U-17 ára liði kvenna og hún er líka í unglinganefnd, en þetta kemur líka 

vegna þess hversu lítið landið er og fáar konur eru að þjálfa. Vegna stöðu 

landsliðsþjálfara þá er líka hætta á að gagnrýni verði lítil þar sem hann er líka 

starfsmaður sambandssins á öðrum vettvangi. Það er ekki gott ef ekki má gagnrýna 

þjálfarann. Einnig má segja að þjálfarinn þurfi að hafa meira tækifæri til að fylgjast með 

leikmönnum sem eru að spila erlendis. En engin landsliðsþjálfari kvenna er í fullu starfi 

sem landsliðþjálfari en það er ekki þannig hjá stærri knattspyrnusamböndunum þar eru 

landsliðsþjálfarar í fullu starfi og með starfi þjálfarana fylgja oft önnur störf sem snúa þá 

að útbreiðslu knattspyrnu kvenna og annað sem kemur knattspyrnu kvenna til góða. 

Fordómar eru enn til staðar en þeir hafa minnkað, það eru þá helst þjálfarar sem hafa 

ákveðið að þjálfa stelpur frekar en stráka sem verða oft fyrir fordómum og öðrum finnst 

þetta jafnvel metnaðarleysi að þjálfa stelpur. Þessu hefur Þorlákur Már fundið fyrir í sínu 

starfi. 

Fordómar eru enn til staðar en þetta og hefur breyst mikið til hins betra en ég 
sjálfur verð fyrir fordómum að vera að þjálfa kvennalið ég er búin að vera lengi í 
karlaboltanum og margir hneykslast á manni og finnst þetta ekki metnaður hjá  
manni að þjálfa kvennalið. Það er mikið sóknarfæri í kvennafótboltanum, þetta er 
minnihlutahópur það er bara þannig ennþá og maður finnur þetta sérstaklega sem 
landsliðsþjálfari. (Þorlákur Már Árnason munnleg heimild 31.03.2013) 

 

Þetta þekkir Sigurður Ragnar líka þar sem hann hefur oft verið spurður hvort hann 

ætli ekki að fara að þjálfa alvöru fótbolta, það er að segja að þjálfa karla ekki konur eða 

eins og hann segir: 

Ég veit ekki hversu oft ég hef verið spurður að því hvenær ætlar þú að fara að hætta 
að þjálfa kvennalandsliðið og fara að þjálfa alvöru fótbolta þjálfa strákalið fyrir 
flesta sem eru í þessu þeir fara og þjálfa þar sem þeir fá mestan pening hvar get ég 
þjálfað sem ég er mest í sviðsljósinu og ég hugsaði þetta áður en ég tók við 
kvennalandsliðinu ég hugsaði það líka þetta getur verið gott skref fyrir mig þjálfa 
liðið 2-3 ár og svo get ég farið að þjálfa karlalið þar sem mig langar að vera að 
þjálfa. (Sigurður Ragnar Eyjólfsson munnleg heimild 17.04.2013) 

 

Einnig eru fordómar þá helst hjá þeim sem þekkja ekki til en þeir fordómar eru á 

undanhaldi svo sem að „allar stelpur sem iðka knattspyrnu eru samkynhneigðar“ en 

þetta er samt það helsta sem fólk er að spá í en það er kannski ekki að hugsa um þetta 

þegar það hvetur stelpuna sína 4-5 ára til að fara að æfa fótbolta. 

Flest félagslið hafa markað stefnu um þjálfun og að hverju eigi að stefna hjá félaginu 

en Knattspyrnusambandið hefur ekki markað stefnu fyrir sín landslið. Hjá flestum 

knattspyrnusamböndum í Evrópu er búið að marka stefnu fyrir knattspyrnu kvenna og 

það hefur verið lagður mikill metnaður í það. Þannig að það er orðin þörf á að stefnan 

verði skrifuð þar sem flest lönd í kringum okkur hafa markað sér stefnu í málefnum 

landsliða og til þess að við verðum áfram samkeppnishæf þá þurfum við að fara í þessa 

stefnumótun. Því breytingarnar eru svo örar eins og Þorlákur segir: 

Þetta er búið að gerast svo ótrúlega hratt að þetta einhvern veginn að menn réðu 
ekki við skipulagið. Framfarirnar svo miklar á einum tveimur árum og svo eru að 
verða kynslóðaskipti hérna heima í fótboltanum þannig að þessi ungu leikmenn eru 
jafnvel lykilleikmenn í sínum liðum. Þetta var eitthvað sem kom aftan að okkur og 
það þarf að koma í veg fyrir að þetta komi fyrir aftur með stefnumótun. Að KSÍ hafi 
stefnu ekki breyta henni eftir árangri þannig að ákvarðanir verði geðþótta 
ákvarðanir.  (Þorlákur Már Árnason munnleg heimild 31.03.2013) 

 

Ingibjörg tekur í sama streng: „Þegar ég var í stjórninni (hjá  KSÍ) kom ég með þá 

tillögu oftar en einu sinni að það þyrfti að fara í stefnumótun en talaði fyrir daufum 

eyrum“. (Ingibjörg Hinriksdóttir munnleg heimild 29.03.2013) 

Ungir leikmenn byrja oft of snemma að spila með meistaraflokki og fá ekki að 

þroskast og vaxa með sínum jafnöldrum þetta á ekki bara við um félagslið heldur líka um 

landsliðin, leikmenn eru oft teknir of snemma uppí A-landsliðið áður en þeir eru tilbúnir 

bæði líkamlega og andlega. Ingibjörg segir: „Það er galli að leikmenn fari ungir í 

meistaraflokk það er okkar helsti galli að við leyfum ekki leikmönnum að klára að 

þroskast með sínum jafnöldrum. Gerum unga leikmenn of snemma að 

afreksleikmönnum og setjum á bekkinn í meistaraflokk í stað þess að spila með sínum 

jafnöldrum“. (Ingibjörg Hinriksdóttir munnleg heimild 29.03.2013) 

Þessu eru aðrir viðmælendur mínir sammála að því leyti að ef leikmaður er ekki að 

spila með meistaraflokknum þá á hann að spila með sínum jafnöldrum en ef hann er 

nógu góður til að spila með meistaraflokki í byrjunarliði þá á hann ekki að vera að spila 

líka með jafnvel 3. og 2. flokki eins og er hjá sumum félögum. Þetta er gallinn við að láta 

leikmenn spila svona upp fyrir sig því þegar ekki er passað uppá leikmennina hjá 

félögunum þá lenda þeir oft í meiðslum og jafnvel ofþjálfun.  

Einnig er þetta vandamál þegar þessir ungu leikmenn eru komnir í landslið og eru 

kannski að spila með meistaraflokki, 2. flokki og 3. flokki. Þetta upplifði Þorlákur þegar 

hann var með U-17 kvenna, hann orðar það þannig: 

Þessir leikmenn þá klárir fyrir 17 og 19 ára landslið og þeim hraða sem er þar en 
þetta er líka galli og þetta var orðið mikið vesen undir það síðasta með U-17 
landsliðið útaf álagi á leikmönnum.  Þetta var orðið þannig að leikmenn komu mjög 
þreyttir og/eða meiddir í landsliðið. Og það var orðin togstreita milli þjálfara 
einstakra félagsliða og landsliðsþjálfara. (Þorlákur Már Árnason munnleg heimild 
31.03.2013) 

 

Þessir leikmenn sem eru að spila með mörgum flokkum og eru að spila of mikið 

eða eins og Sigurður Ragnar segir : 

Þær eru alltaf að keppa og bestu leikmennirnir sem eru 16 til 17 ára gamlar eru að 
spila 40 leiki yfir sumartímann á kannski 120 dögum það er rosalega mikið, það er 
helmingi meira en meistarflokks karla lykilmenn eru að gera og þetta er áhygguefni 
og þetta er svolítið mikið útaf því við erum fá. (Sigurður Ragnar Eyjólfsson munnleg 
heimild 17.04.2013) 

 

Þó mikið hafi lagast í knattspyrnu kvenna með fyrirmyndir og að fleiri fyrirmyndir séu 

til staðar á Íslandi þá er vöntun á fyrirmyndum erlendis frá og ennþá eru það Messi og 

Ronaldo sem eru fyrirmyndir stelpnanna. En það vantar líka konur í stjórnir félaganna, 

dómgæslu og sem áhorfendur til þess að stelpur sem eru að æfa fótbolta og hafa áhuga 

á að starfa í kringum hann eftir að þær hætta að æfa sjái einhverja leið í að sjá sig í 

þessum störfum. Það er líka þannig að fæst félög geta haldið úti 2. flokki kvenna vegna 

brottfalls en það getur verið vegna þess að þær sjá ekki möguleikana sem eru til staðar, 

því fyrirmyndirnar eru ekki þarna. 

 

3.3  Ógnanir 

Það er ýmislegt sem getur verið ógnun við knattspyrnuiðkun kvenna. Í  dag er margt í 

boði þannig að þegar stelpur eru ungar þá er margt annað sem þeim finnst spennandi 

og er í samkeppni við knattspyrnuna. Hjá strákunum er atvinnumennska, frægð og frami 

möguleiki, en þessir möguleikar eru færri hjá stelpum en strákum.  Þannig að stelpur 

hætta oft snemma og sjá ekki aðra möguleika í knattspyrnu iðkun sinni svo sem 

dómgæslu og stjórnarstörf. 

Viðhorf til knattspyrnu kvenna hefur breyst mikið undanfarin ár en það eru samt 

fordómar og viðhorfið sem er því miður ennþá svolítið þannig að stelpur eigi ekki að 

spila fótbolta heldur vera i kvenlegri íþróttagreinum eins og dansi eða fimleikum. Það er 

oftast viðhorf foreldra sem við verðum að breyta og ná til þeirra því að það eru þeir sem 

stjórna æfingum yngstu iðkendana.  

Knattspyrnusambönd annarra landa eru farin að leggja meiri fjármuni í 

knattspyrnuiðkun kvenna og því eru þau farin að taka talsverðum framförum og fara að 

verða okkur erfiðari andstæðingar. Þessi sambönd eru með æfingaaðstöðu þar sem 

stelpur eru bæði í skóla og að æfa knattspyrnu. Á þessum stöðum fá stelpurnar fræðslu 

og þær fá séræfingar til að bæta sig ásamt því að vera í skóla. Efnilegustu stelpur 

landanna eru valdar í þetta.  Þetta eru lönd sem við höfum áður ekki talið ógn, eins og  

Mexíkó og Ungverjaland og þess má geta að Mexíkó er farið að vera með landslið í u13, 

u15, u17, u19 og u21 árs, þetta er klárlega eitthvað sem við verðum að huga að. Þessar 

stelpur eru að fá sömu æfingaaðstöðu og strákarnir. Eða eins og Sigurður Ragnar segir:  

Miklu fleiri þjóðir farnar að gera þetta markvisst og ætla sér að búa til góð landslið 
þannig að þjóðir eins og Spán mun sigla framúr því þeir eiga fólksfjöldann og þeir 
eiga peningana í það og þeir eiga þjálfarana í það og svo framvegis. Yngri landsliðin 
þeirra eru frábær. Spánn, Skotland, Írland Holland, Ungverjaland og Mexíkó eru að 
koma upp þetta eru þjóðir sem eru búnar að setja fullt af peningum í 
kvennafótboltann hjá sér. (Sigurður Ragnar Eyjólfsson munnleg heimild 17.04.2013) 

 

Þetta sjáum við líka í því að það eru fleiri óvænt úrslit í yngri landsliðunum eins 

og þegar Tyrkland vann England 2-0, en tyrkneska kvennalandsliðið er mjög lágt 

skrifað, meðan það enska er ofarlega á stykleikalista FIFA eða í sjöunda sæti á  

meðan það tyrkneska er í sextugasta og fjórða sæti (FIFA, 2013). 

Fjölmiðlar á Íslandi fjalla talsvert um knattspyrnu kvenna en það hefur samt verið 

mismunandi eftir árum. Árið 2011 var sérstaklega gott, þá tók netmiðilinn fotbolti.net 

sig til og sendi fréttamenn á flesta leiki í Pepsídeild kvenna og umfjöllunin þar var öll til 

fyrirmyndar. Einnig var RÚV með markaþátt sem fjallaði um Pepsídeildina. Í fyrra árið 

2012 voru 365 miðlar með sýningarréttin á Pepsídeildinni og sýndu þeir beint frá einum 

leik í hverri umferð. Ingibjörg segir líka:  

Fjölmiðlaumfjöllun, ég fullyrði það að hvergi í heiminum er fjallað meira um 
knattspyrnu kvenna en á Íslandi það er kjaftæði að ekki sé fjallað nóg um þetta hjá 
okkur. Fjölmiðlar fjalla um þá sem ná árangri og um leið og félag nær árangri hvort 
sem það er félagslið eða landslið þá er fjallað um það. Fjölmiðlaumfjöllun hjálpar 

ekki til að ná árangri það er alveg á hreinu. (Ingibjörg Hinriksdóttir munnleg heimild 
29.03.2013) 

 

En þrátt fyrir þessa fjölmiðlaumfjöllun sem stelpurnar fá hérna heima er vöntun á 

umfjöllun um erlenda kvenkyns leikmenn, þannig að stelpur hér á landi hafi tækifæri til 

að sjá bestu leikmenn í heimi, þær þekkja ekki þær allra bestu í heiminum en þetta gætu 

fjölmiðlar bætt. Að mati Ingibjargar þá eru það helst netmiðlarnir sem geta bætt sig í 

þessu þeir geta nálgast efni um þessa leikmenn með lítilli fyrirhöfn og það gæti hjálpað. 

En vandamálið í þessu er líka það að konur hafa ekki mikinn áhuga á að horfa á 

knattspyrnu kvenna eða eins og Ásta segir: 

En sorrý við höfum ekki nógu mikinn áhuga sjálfar á hlutunum og ég hef sterkar 
skoðanir. En þar komum við enn og aftur að því að við erum búin að lifa svo stutt. 
Það er fyrst núna að konurnar í fyrstu landsliðunum eru komnar með börn á 
þennan MFL aldur við erum ekki ennþá búin að þróast að fullu, það er búið að 
gerast svo ótrúlega mikið á svo stuttum tíma. Allt frá því að spila í takkaskóm og að 
spila á grasi það er svo rosalega mikil þróun á stuttum tíma, þá sjáum við það að 
það er í raun núna fyrst sem við erum komin með aðra kynslóð í landsliðið eins og 
þú veist  fyrsta landslið 1981. (Ásta B. Gunnlaugsdóttir munnleg heimild 
15.04.2013) 

 

Ef lið kemst í meistaradeild Evrópu i karlaboltanum er það frábært. Félagið fær 

peninga frá UEFA sem skipta sköpum í rekstri félagsins. En ef kvennalið kemst í 

meistaradeild Evrópu þá hefur það mestar áhyggjur af því hvar það lendi því það er 

talsverður kostnaður sem hlýst af þessari þátttöku. En UEFA leggur ekki næga peninga í 

þessa deild hjá konunum. Það eru mjög ólíkar aðstæður hjá konum og körlum í 

meistaradeild Evrópu mikil aðsókn er í að horfa á leiki í meistaradeild karla og því eru 

miklar tekjur af því að hafa sjónvarpsréttinn af þessum leikjum en þannig er það ekki 

kvennamegin það vantar fjöldan í áhorf þar en eins og Sigurður Ragnar segir : 

En það má ekki gleyma því að kvennafótbolti er 60-70 árum yngri en 
karlafótboltinn. Við verðum að halda áfram og sjáum að það er meira og meira gert 
en oft finnst manni það ganga hægt en ef maður lítur til baka 10-15 ár þá sér maður 
að það er allt önnur staða núna en var þá. Þá fattar maður að það er eitthvað búið 
að gerast á hverju ári. Annars smátt og smátt babysteps verður þetta betra og 
betra. (Sigurður Ragnar Eyjólfsson munnleg heimild 17.04.2013) 

 

Knattspyrnudeildir á Íslandi eru flestar reknar af miðaldra karlmönnum sem hafa 

lítinn skilning á knattspyrnu kvenna og finnst jafnvel að stelpur eigi ekki að vera í 

fótbolta og er þarna vöntun á konum í stjórnir félaganna. Það sama er uppá teningnum 

hjá knattspyrnusamböndum um allan heim og þetta er eins í þessu og annars staðar í 

samfélaginu að konur virðast ekki sækja í stjórnunarstörfn þó að þetta hafi breyst mikið 

undanfarin ár. Samkvæmt frétt á vef samtaka atvinnulífisins frá árinu 2003 þá eru konur 

ekki eins líklegar til að sækjast eftir stjórnunarstöðu eins og karlar. Enn eru konur í 

miklum minnihluta í stjórnum fyrirtækja í könnun sem KPMG gerði 2011 þá voru aðeins 

21% stjórnarmann konur en í þessari könnun voru 232 féög og 32 lífeyrissjóðir og þetta 

voru 814 einstaklingar sem fengu boð um þátttöku í þessari könnun. 

 En Sigurður Ragnar er bjartsýnn og segir: „En þetta er að breytast með yngri kynslóð 

þegar þessi kynslóð kemur upp þá eru hún vön því að stelpur eru í fótbolta og eru góðar 

í fótbolta spili betri fótbolta en áður þá verður meiri áhugi á deildinni fleiri koma á leiki 

og það verður meiri umfjöllun“ (Sigurður Ragnar Eyjólfsson munnleg heimild 

17.04.2013) 

Nám í háskólum í Bandaríkjunum er frábær kostur fyrir leikmenn og það eru margar 

stelpur frá Íslandi sem nýta sér þetta. En þetta getur verið mjög erfitt bæði fyrir félagslið 

og landslið. Leikmennirnir koma seint heim til að spila í Pepsídeildinni og eru oft á tíðum 

ekki í góðu formi. Þær eru að koma heim í maílok og deildin byrjuð, þær eru ekki í formi 

og eru kannski ekki tilbúnar fyrr en í júní/júlí og eru svo farnar í ágúst áður en mótið er 

búið hérna á Íslandi. En þetta er mjög einstaklingsbundið því að þeir leikmenn sem hafa 

sjálfsagann og metnaðinn koma heim í góðu formi og eru tilbúnar í að spila. Fyrir 

landsliðið getur þetta haft þau áhrif að þegar liðið er að spila í Evrópu þá eru þessir 

leikmenn frá Bandaríkjunum í 2-3 daga að jafna sig á tímamismun og löngu ferðalagi. 

Eins og Ásta segir: 

Atvinnumennskan getur líka verið ógnun, stelpur eru að fara frá Íslandi í lið erlendis 
sem eru jafnvel slakari en liðin hérna heima. Aðstaðan er ekki eins góð og 
leikmennirnir ekki eins góðir þannig að það er ógnun við framþróunina að allir fari í 
atvinnumennsku til útlanda sama hvað liðið er lítið og hversu slakt það er. (Ásta B. 
Gunnlaugsdóttir munnleg heimild 15.04.2013) 

 

Það að við erum eyja og langt fyrir okkur að ferðast til þess að taka æfingaleiki er 

ókostur, þannig að það er líka ógnun að allar stelpur fari til útlanda að spila og á sama 

tíma að byggja upp gott landslið eða eins og Ásta segir um þessa þróun: 

Hvernig ætlum við á sama tíma að vilja að allar stelpur fari úr landi því virðist vera 
þannig að engin getur orðið góð á Íslandi hún þarf að taka næsta skref. En á sama 
tíma að byggja upp landslið ætlum við að fljúga þeim öllum heim á æfingar aðra 

hverja helgi á Íslandi mér finnst þetta svolítið upptekin af því að henda öllum út úr 
landi.  (Ásta B. Gunnlaugsdóttir munnleg heimild 15.04.2013) 

 

Íslensku leikmennirnir sem eru að fara til útlanda að spila eru ekki allir að 

fara til liða sem eru endilega sterkari en liðin hérna heima og oft á tíðum er 

aðstaðan jafnvel betri hérna heima heldur en hjá þessum erlendu liðum. Það 

myndi líka auðvelda landsliðsþjálfaranum að fylgjast með ástandi leikmanna ef 

þeir væru hérna heima eða eins og Sigurður Ragnar segir : 

En það er líka galli hann er sá að ég get ekki fylgst með þeim nærri eins vel og þær 
væru að spila hérna heima. Við erum ekki með fjármagn til þess að ég fari út 
reglulega til að sjá leikinna þeirra þeir eru sjaldnar í sjónvarpi en hjá stráknum. Það 
er erfiðara að fylgjast með en ég er í sambandi við leikmennina sjálfa og þjálfarna 
þeirra en það er aldrei það sama og að fylgjast með mætt á völlinn og horft  á þær 
spila þetta er ekki gallalaust.  (Sigurður Ragnar Eyjólfsson munnleg heimild 
17.04.2013) 

 

Ásta segir að hún sé hlynntari því að við styrkjum liðin hérna heim í stað þess að 

senda stelpurnar í einhver útlensk lið því eins og hún segir: „Á sama tíma eru hæðstu 

raddir hérna að hvetja allar stelpur að fara af landinu alveg sama í hvaða lið bara að það 

sé með útlensku nafni hvað er það. Ég er ekki sammála ég vill miklu frekar að við 

hvetjum liðinn hérna heima með aukinni aðstoð“. (Ásta B. Gunnlaugsdóttir munnleg 

heimild 15.04.2013) 

Þannig að á æfingum A-landsliðsins eru oft á tíðum aðeins þær stúlkur sem spila 

hérna heim en þær eiga lítinn möguleika á því að komast í líðið því eins og Ásta segir: 

„Það er búið að eyrnamerkja sæti í liðinu fyrir „útlendingana“ sem eru bara í einhverju 

útlensku norðurpólsliði.“  (Ásta B. Gunnlaugsdóttir munnleg heimild 15.04.2013) 

Landslið U-21 eða U-23 vantar og það er ekki gott að hafa ekkert landslið á milli A-

liðsins og U-19 liðsins. Við þetta mikla gap þá verður meira brottfall því að stúlkur sem 

eru að koma úr U-19 og eiga ekki möguleika í A-liðið strax hætta jafnvel því þeim finnst 

þær hafa lítið að stefna á. Það eru margar ungar stelpur sem ganga upp úr U-19 sem eru 

mjög efnilegar og góðar en eru ekki tilbúnar fyrir A-landsliðið og fyrir þær vantar 

eitthvað millistig þannig að þær hafi eitthvað að stefna að og til að bæta sig. En eins og 

Sigurður Ragnar segir: 

Mér finnst galli að halda ekki úti U-23, KSÍ getur sagt að UEFA er ekki með mót fyrir 
23 ára og þess vegna erum við ekki með U-23ára. Auðvitað er þetta bara kostnaður 

en þetta er samt galli og við getum minnkað þennan galla með því að halda úti 
æfingum hérna heima fyrir þær stelpur sem eru hér á landi. Það er ekki svo mikill 
kostnaður við það. (Sigurður Ragnar Eyjólfsson munnleg heimild 17.04.2013) 

 

Þegar stelpur frá minni liðunum koma á æfingu hjá yngri landsliðunum fá þær oft ekki 

sama tækifærið eða eins og Ásta segir: 

Þetta er eins með stelpur sem koma á æfingu hjá yngri landsliðunum að þær eru 
kannski í Aftureldingu það þarf ekki að vera langt út á  landi þær eru ekki í „stóru 
liðunum“  það verður erfitt fyrir þetta lið að verða á toppnum ef það er ekki 
þolinmæði því það liggur öllum svo ofboðslega á að fara í staðinn fyrir að bíða 
aðeins, Afturelding er nefnilega svolítið gott dæmi það eru margar stelpur þar sem 
hafa farið ef þið næðuð öllum þessum stelpum heim aftur og fengjuð einhverja tvo 
karla til þess að útvega tvo útlendinga þá eruð komin þarna á toppinn þá ætti engin 
að þurfa að fara. En það er alltaf verið að hvetja til þess  að allir fari. Hvort sem þau 
fara úr litlu liðunum í stóru liðin eða úr stóru liðunum til útlanda. Þannig að mér 
finnst við vera að flýta okkur allt of mikið. Ég vil að við gefum þessum minni liðum 
tækifæri á að sanna sig.  (Ásta B. Gunnlaugsdóttir munnleg heimild 15.04.2013) 

 

Það er ekki gott að stefna öllum góðum og efnilegum leikmönnum annað hvort út 

til útlanda eða að þær fari allar í sama liðið en þetta er það sem hefur verið hvatt til 

jafnvel af landsliðsþjálfurum. Þegar allar uppöldu góðu og efnilegu stelpurnar fara þá 

hafa sum lið tekið á það ráð að fá til sín útlendinga og oft þá of marga þannig að 

uppaldar stelpur fá ekki tækifæri og þær enn yngri sjá ekki frammá að fá að spila hjá 

sínu félagi á næstu árum og stefna þá eitthvað annað. 

Meiri meiðslahætta er hjá stelpum en strákum í fótbolta og það getur fælt frá og þess 

vegna er mikilvægt að hafa góða þjálfara sem þekkja þetta vel og vita hvernig þarf að 

þjálfa til þess að minnka meiðsli. 

Ennþá er knattspyrna kvenna ekki farin að skila inn tekjum að ráði til 

Knattspyrnusambandsins og heldur ekki til félaganna og eru því oft bara kostnaður fyrir 

sambandið og félögin, þetta er klárlega eitthvað sem ógnar framförum í íþróttinni. 

 

3.4 Tækifæri 

 Í dag hafa stelpur tækifæri á því að fara í atvinnumennsku þar sem þær fá greidd 

laun til að iðka knattspyrnu. Það hafa þó nokkrar íslenskar stelpur farið í 

atvinnumennskuna síðari ár og aldrei hafa jafnmargar verið að spila í útlöndum eins og í 

dag. En atvinnumennskan hjá stelpunum er alls ekki eins og hjá stráknum, launin sem 



 

32 

þær eru að fá eru ekkert í líkingu við það sem strákarnir eru að fá en þær hafa þá oft 

tækifæri á að mennta sig um leið og þær eru í atvinnumennskunni. 

 Stelpur sem ekki verða leikmenn geta farið í dómarastörf, það eru miklir 

möguleikar fyrir stelpur sem leggja stund á dómgæslu að ná langt í því þar sem fáir 

kvennadómarar eru til í dag þó þeim fari fjölgandi. Í dómgæslunni eru líka möguleikar á 

nokkurs konar atvinnumennsku og þar eru jafnvel meiri tekjur heldur en að vera 

atvinnumaður í knattspyrnu kvenna. 

 Það eru sóknarfæri fyrir fjölmiðla að fjalla um knattspyrnu kvenna, það er 

klárlega aukinn áhugi á knattspyrnu kvenna og má þar þakka A-landsliðinu okkar þar 

sem þær hafa verið mjög sýnilegar og skilað góðum árangri. 

 Það er tækifæri fyrir þjálfara að ná langt í að þjálfa stelpur og flestir þjálfarar sem 

prófa það finnst það mjög skemmtilegt. Það eru líka tækifæri fyrir þjálfarana að vera í 

fremstu röð og hafa áhrif á þróunina til framtíðar eins og Siguðurður Ragnar og Þorlákur 

Már eru að gera í dag. 

Einnig geta stelpur sem hætta knattspyrnuiðkun tekið að sér allskonar 

stjórnunarstörf innan félaganna og ná sér í talsverða reynslu sem nýtist síðar á 

vinnumarkaðnum. 

Það eru margar stelpur frá Íslandi sem eru við nám í Bandaríkjunum á skólastyrk og 

þetta er frábært tækifæri fyrir þær til að ná sér í menntun á ódýran og góðan hátt. Það 

að fara í nám til Bandaríkjanna er kláralega tækifæri til þess að læra og spila fótbolta 

jafnvel á fullum skólastyrk. Ásta á einmitt dóttur sem er búin að vera í námi í 

Bandaríkjunum í fjögur ár og þar hefur hún verið á fullum skólastyrk vegna 

knattspyrnuiðkunar. Það eru tækifæri fyrir stelpur sem eru góðar í fótbolta og góðar 

námslega að fara í góða skóla í Bandaríkjunum og fá bæði menntun og auka við sig í 

fótboltanum. Nám eins og þetta er mjög dýrt og það er tækifæri þarna til að læra án 

þess að skuldsetja sig, eða eins og Ásta segir: „Hvert ár kostar ca. 8 milljónir er það væri 

unnið fyrir þessum milljónum það væri margar milljónir í viðbót.“ (Ásta B. 

Gunnlaugsdóttir munnleg heimild 15.04.2013) 

 

Svo eins og staðan er í dag þá eru bestu leikmennirnir sem eru að spila á skólastyrk 

jafnvel með hærri laun en stelpurnar sem eru í atvinnumennskunni. 

En atvinnumennskan er líka tækifæri fyrir stelpur til að taka næsta skref og spila í 

sterkum deildum erlendis eða eins og Sigurður Ragnar segir :  

Það er er styrkleiki að hafa marga atvinnumenn leikmenn okkar hafa orðið betri. 
Við eigum fleiri leikmenn sem spila á háu getustigi og á háu tempói og á móti fleiri 
góðum landsliðsmönnum annar þjóða. Mikill hraði í leiknum erlendis. Æfa með 
betri leikmönnum þær verða betri við að spila á móti og með betri leikmönnum.  
Þær þurfa að bæta sig, þær neyðast til að bæta sig til að spila á þessu leveli og við 
eigum miklu fleiri leikmenn núna sem atvinnu menn og það er kostur. (Sigurður 
Ragnar Eyjólfsson munnleg heimild 17.04.2013) 

 

Tækifærin eru að aukast og er UEFA og FIFA farin að leggja meiri pening í 

Evrópumót kvenna og Heimsmeistaramót kvenna og verðlaunaféð er eitthvað sem 

myndi hafa áhrif á rekstur knattspyrnusambandsins. Þetta verðlaunafé hefur hækkað frá 

keppni til keppni þannig að nú er orðið eftir einhverju að slægjast fyrir samböndin.  

Aukinn áhugi er á knattspyrnu kvenna eða eins og Sigurður segir: „Á síðasta Algerve Cup 

þá fór ég á stærsta blaðamannafund sem ég hef farið á, það voru yfir 100 blaðamenn 

með camerur og þeir voru allstaðar að úr heiminum og þetta var bara æfingamót í 

kvennaknattspyrnu.“ Sigurður Ragnar Eyjólfsson (munnleg heimild 17.04.2013). 

Þetta eitt sýnir að það eru tækifæri sem fjölmiðlar annarra þjóða sjá í knattspyrnu 

kvenna sem við eigum að nýta okkur meðan við erum í fremstu röð. 

Það er aukin áhugi á knattspyrnu kvenna um allan heim og það er eitthvað sem 

Sigurður Ragnar hefur orð á: 

Maður finnur að á hverju ári er þetta að verða stærra og stærra og fleira að æfa. 
FIFA og UEFA farin að hafa áhuga á þessu og knattspyrnusamböndin finna hvata hjá 
sér með þessu aukna fjármangi frá þeim. Jafnframt því að það er að verða meiri 
jafnréttishugsjón í löndunum. Stelpur eiga líka að geta verið í fótbolta og það er líka 
góð landkyning fyrir okkur. Gott fyrir sambandið okkar. (Sigurður Ragnar Eyjólfsson 
munnleg heimild 17.04.2013) 

 

Það er tækifæri í því að fjárfest verði í knattspyrnu kvenna því hún er klárlega á uppleið 

um allan heim og tekjurnar eru farnar að skila sér til þeirra félaga sem hafa náð sem 

lengst og þeirra landa. Við getum tekið dæmi eins og heimsmeistaramót kvenna sem var 

í Þýskalandi skilaði hagnaði og á þessa stærstu leiki eru að mæta 60-80 þúsund manns. 

Því er spáð fyrir heimsmeistaramótið í Kanada 2015 að áhorfendur þar verið um 30-40 

þúsund á hverjum leik, það er mikill áhugi á knattaspyrnu kvenna í Kanada.  

Í þessari greiningu komu allar heimildir frá viðmælendum mínum Ástu, Ingibjörgu, 

Sigurður Ragnari og Þorláki Má. 

4  Lokaorð 

Niðurstöður þessarar rannsóknar eru að það þarf að fara í stefnumótunarvinnu hjá 

Knattspyrnusambandinu og gera skýra stefnu fyrir knattspyrnu kvenna á Íslandi. Það er 

áhyggjuefni hversu lítil aukning iðkenda hefur verið síðastliðin ár, það þarf að fara í herferð 

til þess að fjölga iðkendum og þjálfurum. Það þarf að vinna í að færa knattspyrnu kvenna 

uppá hærri stall og það getur Knattspyrnusambandið hjálpað til við þannig að þjálfurum 

þyki eftirsóknarvert að þjálfa stelpur. Félögin þurfa að finna leið til að halda stelpum lengur í 

íþróttinni og vinna markvisst að því að auka vægi þeirra í stjórnum, þjálfun og dómgæslu. 

Knattspyrnusambandið þarf að marka stefnu og vinna í að fá fleiri konur í stjórn 

sambandsins, því það vantar klárlega konur í stjórnir bæði félaga og hjá 

knattspyrnusambandinu. Einnig þarf að huga að því að stofna landslið fyrir leikmenn yngri 

en 23 ára ef við ætlum að vera áfram samkeppnishæf í knattspyrnu kvenna. En eitt verðum 

við líka að muna að iðkunn kvenna í knattspyrnu á sér ekki langa sögu aðeins 45 ára sögu og 

landsliðið en styttri sögu þannig að við megum ekki gleyma því að gott starf hefur verið 

unnið síðastliðin ár og síðustu 10 til 15 árin hefur verið mikil breyting á getu leikmanna til 

hins betra. Við verðum að leggja á okkur til að vera áfram í fremstu röð því fleiri eru farnir 

að gera tilkall til þess að komast ofar á listann. 

Þannig að ef farið verður í stefnumótun sem innheldur raunhæft stöðumat, með skýrum 

markmiðum og vel útfærða stefnu þá munum við eiga möguleika á því að halda okkur í 

fremstu röð, en ég óttast að ef ekkert verður að gert þá munum við missa sess okkar sem 

ein af fremstu þjóðum í heimi í knattspyrnu kvenna. Ég tel að það sé nauðsynlegt að nýta 

sér aðferðafræði stefnumótunar og það verða gott fyrir knattspyrnusambandið og félögin. 

